
Экология ва антропокосмизм
Ҳозирда борлиққа антропоген таъсир доираси тобора кенгайиб бормоқда. Сув ва ер ресурсларининг аста-секин камайиши, тупроқ структурасининг ўзгариши, атмосфера ва сув ҳавзаларининг  ифлос-ланиши, биохилма-хилликнинг йўқолиши сингари ва бошқа ҳозирги илмий-техника ревалюцияси шароитида ишлаб чиқариш воситалари-даги инсон фаолиятидаги салбий оқибатлар, ер ости бойликларини шафқатсиз ўзлаштириш, ерга яқин Космик фазодаги, шунингдек, ҳаётнинг бошқа соҳаларидаги ўзлаштиришлар тобора сезиларли бўлиб бормоқда. Ваҳоланки, инсоннинг беологик тур сифатида ўзгараётган табиий шароитларга физиологик мослашиши ниҳоятда чегараланган. Турар жой муҳитидаги ўзгариш жораёнини тушуниб етиш ва уни тўхтатиш долзарб вазифадир. Буни ҳар бир шахс тушуниб етиши мумкин. Лекин уни тўхтатиш умуман, жамиятга боғлиқ. Бундан инсониятнинг келажаги ва цивилизацияси боғлиқлик бўлади. Қутб музларининг эриши туфайли океан сув сатҳи кўтарила бошлади. Бунинг натижаси ўлароқ континентлар майдони камаяди, океан чегараси ҳамда океан оқимининг йўналишлари ўзгаради.

Марказий Осиёда, хусусан, Орол денгизи ҳавзасида ҳавонинг исиши музларнинг эриши, кейинчалик эса эҳтимол Тяньшан, Помир-Олой музликларининг йўқолиб кетиши билан боғлиқ.

Янги физик-географик ва экологик шароитларнинг пайдо бўлиши региондаги мамлакатлар иқтисодий структурасининг ўзгаришига олиб келади.

Бўлажак Марказий Осиёнинг келажак моделларидан бири ана шундай. Бу муҳим нуқтаи назаридан бири эканлиги ўз-ўзидан маълум. Шундай бўлса ҳам бундай шароитга  тайёр бўлиш керак.

Шундай қилиб, фаол антропоген таъсир глобал ва регионал экологик ўзгаришларга сабаб бўлади. Биз Орол денгизи сувининг камай-иши шароитда уни бошқариш ва ижтимоий-иқтисодий ривожланти-ришнинг оқилона йўлларини топа олар эканмизми? Қишлоқ ҳўжалигида сув тежайдиган рационал технологиялардан фойдаланиш бошланган. Дунёда экиладиган экинларнинг, ҳусусан, шурхок ерларда, коллектор ва дренаж сувларда ўсадиган ўзанинг модификация қилинган генетик турлари яратилган. Муайян майдон-даги иқлимни, ёйинларини, иқлим шароитини бошқариш ва таъсир қилишининг оқилона йўллари ҳамда механизмлари маълум.

Марказий Осиё воҳасини сақлашда ҳозирги замон фани ва техника-си ютуқларини амалда жорий қилиш бизнинг билимимизга, сиёсий иродамизга боғлиқдир.1992 йили Рио-де-Жанейрода борлиқни муҳофаза қилиш бўйича БМТ конференциясида тасдиқланган “XXI аср кун тартиби”да сувга, ерга, ҳавога, флора ва фаунага эҳтиёткорона муносабатда бўлмаган инсоният келажак авлод учун табиатни сақлай олмайди, барқарор ривожланмайди – деб таъкидланган.

Халқаро муҳим хужжатнинг сайёранинг актуал масалаларига бағишланган гоя ва низомлари Ўзбекистонда 1999 йил октябрда қабул қилинган барқарор ривожланишнинг миллий стратегиясида ўз аксини топди. Унда булардан ташқари табиатни муҳофаза қилиш, экологик фикрлашни шакиллантириш турли масалалари бўйича аҳолини кенг хабардор қилиш зарурияти қайд этилган. 

Оламаро уюшма атроф муҳитни соғломлаштириш, табиатга, Коинотга оқилона муносабат ўрнатишга қаратилган кучларни бир-лаштирмоқда. Бунда даставвал ўсиб келаётган авлодга экологик таълим ва тарбия беришни ривожлантириш, такомиллаштириш муҳим аҳамиятга эга. 

Ўзбекистонда соғлом турмуш тарзининг муҳим омиллари сифа-тида аҳолининг экологик саводхонлигини ошириш вазифаси қўйилган. Уни амалга оширишда таълим тизимининг барча бўйинлари иштирок этишлари зарур. Зеро, Ўзбекистон Республикаси стратегияси ҳар бир инсон фаолиятининг барча соҳаларида экологик фаоллаштиришга риоя қилишга қара-тиган. Шу маънода педагогика фанллари доктори Алмаз–Ханум Меджидованинг  Экоантропокосмизм китоби қизиқарли ва фойдалидир. Унда таълим тизимининг бўйинларидан бири –Ўзбекистондаги  мактабдан ташқари таълим муассасалари ишида ўсиб келаётган авлодда ижод фаолияти жораёнида антропокосмизм асосида экологик фикрлаш амалий кўникмаларини шакиллантириш илмий таҳлил қилинган. 

Ахир бугунги кунга қадар антропокосмизмни инсонни Коинот билан бирлигини, инсон ўзини нафақат оиласининг, жамият, Ер планетасининг аъзоси сифатида эмас, балки бутун Коинот аъзоси сифатида тушунишига сабаб бўладиган назарий ва психологик-педагогик низомлар, тадқиқотлар йўқлиги ҳаммага аён. Бизнингча, бу тўғри ҳулоса.

Экологик таълимнинг бугунги кун талаблари доирасида педагогика фани ва амалиёти олдига ўсиб келаётган ёш авлоднинг экологик билим олиш жараёнида ижодий фаолиятларини кучайтириш ва уларнинг олган билимларини, инсонпарварлик имкониятларини охир-оқибатда Ватанимиз ижтимоий-иқтисодий тараққиёти йўлида амалга ошириш сингари долзарб вазифалар қўйилган. 

Ушбу вазифаларни амалга оширишда мазкур Экоантропокосмизм муносиб ҳисса қўшишига ишончимиз комил. 

